
PRAKATA 

Sekolah Pendidikan dan Pembangunan Sosial (SPPS), Universiti Malaysia 
Sabah (UMS) dan pihak editor · mengucapkan Selamat Menjalani Program 
Praktikum dan Latihan Industri (LI) kepada semua pelajar tahun akhir Program 
Pendidikan di sekolah ini . Suku panduan ini dilengkapkan dengan tujuan 
memantapkan program praktikum dan LI yang bakal anda jalani tidak berapa 
lama lagi . Program praktikum dan LI bermatlamat untuk mengembangkan 
potensi pelajar bagi mencapai kecemerlangan amalan praktik di sekolah and a 
ditempatkan. Ia amat penting kerana memberi peluang dan ruang terbaik kepada 
anda sebagai salah seorang bakal guru novis memahami dan mengetahui secara 
langsung atmosfera sebenar di sekolah sebelum dilantik sebagai guru secara 
rasmi. Di samping itu, program prak:tikum dan LI dianggap sebagai kemuncak 
bagi program pendjdikan yang telah diikuti kerana pada tahap ini anda 
berpeluang mengaplikasikan teori-teori yang telah dipelajari ke dalam situasi 
sebenar. Pengalaman yang bakal diperolehi seharusnya mempunyai nilai tambah 
dan juga dapat dianggap sebag~i instrumen untuk mengasah dan meningkatkan 
keterampilan diri and a menghadapi pelbagai cabaran dalam profesion keguruan 
yang mulia ini . 

Bagi merealisasikan matlamar kecemerlangan program praktikum dan LI, 
kandungan buku panduan ini dibahagikan kepada empat bahagian utama. 
Sahagian A mengulas ten tang bimbingan dan penyeliaan dalam program 
praktikum··dengan memfokuskan persediaan anda tentang keperluan bimbingan 
dan penyeliaan ke arab peningkatan profesionalisme keguruan. Sahagian B 
mengupas pengetahuan pedagogi guru dan langkah terbaik mengurus 
metodologi pengajaran dan pembelajaran yang menjadi pilihan semasa 
melaksanakan pengajaran di bilik daIjah. Seberapa panduan yang disediakan 
mampu membantu anda menguruskan proses pengajaran dan pembelajaran 
dengan lebih efektif dan efisien. Bahagian C menyediakan beberapa perspektif 
berkaitan peranan anda sebagai guru novis bagi meningkatkan taraf 
profesionalisme keguruan. Malah, dalam bahagian ini dimuatkan beberapa 
perspektif berkaitan wawasan dan kualiti pendidikan negara, peranan anda 
sebagai salah seorang guru novis yang akan melengkapkan pelajar di sekolah 
berhadapan dengan cabaran-cabaran getir dalam era globalisasi dan e-generasi. 
Sahagian D menjelaskan persediaan dan keperluan yang perlu anda patuhi 
sebagai guru pelatih semasa mengikuti program praktikum dan Ll. 

Adalah menjadi harapan kami agar buku panduan ini dapat dimanfaatkan 
oleh semua pihak, khususnya guru pelatih yang akan menjalani program 
praktikum dan Ll. Anggaplah program praktikum dan LI serta buku panduan ini 
sebagai langkah awal yang berharga untuk mengorak langkah ke arah 
penglibatan yang lebih komited terhadap profesion keguruan. ladikan sebarang 
rintangan dan cabaran profesion keguruan sebagai peluang terbaik menilai diri 
dan meningkatkan lagi tahap ikhtisas masing-masing. 

